[image: ]         
prentsa-oharra

Apirilaren 8tik ekainaren 24ra egingo da, eta sarrera librea izango da  

ARKABIAk ‘Ezagutzak partekatuz’ elkarrizketa zikloa aurkeztu du, erreferente kultural eta belaunaldien arteko erreferente berriak bultzatzeko    

• Bost elkarrizketa izango dira, horietako bi euskaraz, hainbat arlotan aktiboki lanean aritu diren eta egun lan egiten ari diren profesionalekin: antzerkia eta ahozko tradizioa, itzulpengintza eta interpretazioa, zinema eta feminismoa, euskal zeramika herrikoia eta genero ikuspegia duen garapenerako lankidetza 
• Elkarrizketa, memoria eta ezagutzaren transmisioa ditu ardatz proposamenak, eta banakako esperientziak Gasteizko eta Arabako testuinguru sozial eta kulturalarekin lotzen ditu    

Vitoria-Gasteiz, 2026ko martxoak 27.- ARKABIA Vital Fundazioaren gune berriaren kultura eskaintza zabalak parte hartzeko metodologia duten eta adin guztietako publikoarentzako diren kultura zikloak hartzen ditu barne. Ziklo horietan musika sorkuntza, belaunaldien arteko ezagutza trukea edo Gasteizko eta Arabako ohitura sozialak nahiz kulturalak lantzen dira, besteak beste. 'Araba mugimenduan' programaren ondoren, ‘Ezagutzak partekatuz' aurkeztu da gaur.

Topaketa hurbilak eta informalak planteatzen ditu proposamenak, 50 lagunentzako leku mugatua du, giro intimoa bultzatzeko, eta publikoak hainbat gonbidaturen ibilbide profesionalak eta pertsonalak ezagutu ditzake eta horretaz hitz egin. Historiak, gogoetak eta esperientziak ikusaraztea eta partekatzea da helburua, sarri ohiko espazioetatik kanpo geratzen baitira, baita belaunaldien arteko elkarrizketa sustatzea ere. Señora Polaroiska kolektiboaren Consejo de Sabias proiektuan oinarrituta, kultura erreferente berriak sortu nahi ditu, askotariko jakintzei balioa emanez hainbat esparrutatik, hala nola artea, itzulpengintza, zinema, artisautza eta lankidetza.

Formatua berria dela nabarmendu du Vital Fundazioak: “hurbileko topaketa informalak planteatzen ditu proposamenak, eta publikoak aukera izango du gonbidatu bakoitzarekin aurrez aurre hitz egiteko, pertsona horiek gertutik ezagutzeko eta taldeko kideen artean hitz egiteko eta ezagutza eta informazioa trukatzeko. Garrantzitsua iruditzen zaigu nabarmentzea adinak ez dakarrela mugarik, eta belaunaldi berekoak ez diren pertsonek nola pentsatzen duten jakiteko eta ideia eta ezagutza horiek partekatzeko aukera ematea duela helburu zikloak”. 

Edizio honetan, apirilaren 8tik ekainaren 24ra, bost hitzordu izango dira, horietako bi euskaraz, hainbat esparrutan lan egin duten eta aktiboki lan egiten ari diren profesionalekin, gehienak Araban: Itziar Rekalde (antzerkia eta ahozko tradizioa), Aurora Cuadrado (itzulpengintza eta interpretazioa), Marta Selva (zinema eta feminismoa), Blanka Gómez de Segura (zeramika herrikoia eta ikerketa) eta Begoña Etayo (genero ikuspegia duen garapenerako lankidetza). Garbiñe Ortegak dinamizatuko ditu elkarrizketak.


Programa
Apirilak 8 (euskaraz) – Itziar Rekalde (Gernika, 1954)
Aktore eta ahozko narratzailea da. Antzerki esperimentalean eta garaikidean oinarritutako ibilbidea egin du. Gasteizko Arte Eszenikoen Tailerrean trebatua, eta ondoren nazioarteko espezialistekin, ahozko narrazioan lan handia egin du 90eko hamarkadatik. Hainbat proiektu bultzatu ditu, hala nola IPUIN LAPIKO, MEMORENDOLAS (kulturartekotasuna eta bizikidetza) eta Arabazan Kolektiboa, Ahozko Narrazio Eskola koordinatzeaz gain. Prestakuntza-ekimenetan nahiz kultura-programetan parte hartzen du, Vital Fundazioarekin lankidetzan.

Apirilak 22– Aurora Cuadrado (Valladolid, 1958)
Itzultzailea, interpretea eta hizkuntza eta literatura frantseseko irakaslea. Frantses Filologian eta Itzulpengintza eta Interpretazioan lizentziatua, Literatura Konparatuan doktorea da. Hainbat erakunderekin egin du lan, eta irakasle lana eta ikerketa uztartzen ditu. 1999an Sagitario Saria jaso zuen Istanbul con los cinco sentidos lanagatik, eta gaur egun irakasle dihardu EHUn.

Maiatzak 6– Marta Selva (Bartzelona, 1953)
Historialaria eta zineman aditua. Unibertsitateko irakasle eta analista, Emakumeen Filmen Bartzelonako Nazioarteko Erakusketaren zuzendarikidea eta Drac Màgic kooperatibako kidea izan da. 2003 eta 2010 artean, Kataluniako Emakumeen Institutuko buru izan zen, eta funtsezko politikak bultzatu zituen, hala nola indarkeria matxistaren aurkako legea. Zinemari, pedagogiari eta komunikabideei buruzko hainbat lan egin ditu.

Ekainak 3 (euskaraz) – Blanka Gómez de Segura (Zeanuri, 1952)
Zeramikagilea eta euskal zeramika herrikoiaren ikertzailea. Markinako Arte Eskolaren sortzailea, Elosuko (Araba) Ollerietako azken buztingile tradizionalarekin egin zuen lan, eta XVIII. mendeko lantegi historikoa eta labea, Euskal Herrian kontserbatzen den bakarra, zaharberritu zituen. Euskal Zeramikaren Museoaren sustatzailea da eta dibulgazio lan handia egiten du ikastaro, tailer eta hitzaldien bidez. 2023an, bere ibilbide osoari egindako aitorpen instituzionala jaso zuen.

Ekainak 24– Begoña Etayo (Bilbao, 1958)
Irakasle eta aktibista feminista, garapenerako lankidetzan eta berdintasunean espezializatua. Desgaitasun intelektuala duten pertsonen hezitzaile eta alfabetatzeko eta lanerako prestakuntzako irakasle egin du lan. Gizarte-bazterketako arriskuan dauden pertsonei eskolak eman dizkie, batez ere emakumeei; eta hamarkada bat baino gehiago eman du Gasteizko Udalean, sentsibilizazioko eta giza eskubideetako programetan. Lankidetza estua izan du Boliviako Mujeres Creando kolektiboarekin, eta Ignacio Ellacuria saria jaso zuen 2012an. Gaur egun, La Hora Violeta irakurketa feministako kluba koordinatzen du.


Gonbidapenak 
Hitzaldi guztiak ARKABIAn izango dira eta 19:00etan hasiko dira. Edozein saiotarako doako gonbidapenak www.arkabia.eus webgunean lortu daitezke, edo Foru plazan duen egoitzan bertan, astelehenetik igandera, 11:00etatik 14:00etara eta 17:00etatik 20:00etara (astearteetan itxita).

